
കുടുംബശ്രീ ദേശീയ സരസ് മേള പതിനൊന്നാം ദിവസം
 ഈ പൂക്കൾ വാങ്ങാൻ മറക്കരുതേ

ചെങ്ങന്നൂർ: സരസ് മേള കാണാൻ എത്തുന്ന സന്ദർശകരെ  ഒരു പൂക്കാലം തന്നെ ഒരുക്കി വരവേൽക്കുകയാണ്.  ഗോവയിലെയും, ഹിമാചൽ പ്രദേശിലെയും, ജാർഖണ്ഡിലെയും, അസാമിലെയും സംരംഭകർ.  വിവിധ നിറത്തിലും,വലുപ്പത്തിലും,ആകൃതിയിലും വൈവിധ്യമാർന്ന പൂക്കൾ ഗൃഹാലങ്കാരതിന് ഏറ്റവും അനുയോജ്യമാണ് എന്നതാണ് സവിശേഷത.

ഗോവ സ്റ്റേറ്റ് റൂറൽ ലൈവ് ലി ഹുഡ്സ് മിഷൻ്റെ "സ്മിത ബ്ലുംസ്" യൂണിറ്റ് ഉടമകളായ സ്മിത വരേക്കറും രാഗിണിയും നൂറ്റിഅറുപത്തി രണ്ടാം സ്റ്റാളിൽ ഒരുക്കിയിരിക്കുന്നത് കോൺ ഫ്ലവർ,സോള വുഡ്, ജൂട്ട് റെസ്സിൻ എന്നീ മെറ്റീരിയൽ ഉപയോഗിച്ചുകൊണ്ടുള്ള പൂക്കളും, ക്യാൻവാസ് ബാഗുകളുമാണ്.

 പശ്ചിമ ബംഗാളിൽ നിന്നും എത്തിയ ആശിഷും മൂഷൂമിയും നൂറ്റിഅറുപത്തിയേഴാം സ്റ്റാളിൽ ഒരുക്കിയത് ആർട്ടിഫിഷൽ ഹാൻഡ് മെയ്ഡ് ഡ്രൈ ഫ്ലവർ യൂണിറ്റിന്റെ തുണികൊണ്ടും, പ്ലം ട്രീ കൊണ്ടുമുള്ള പൂച്ചെടികൾ ആണ്. ഹിമാചൽ പ്രദേശിൽ നിന്നുള്ള മംതാകുമാരിയുടെ നൂറ്റിയെഴുപത്തിനാലാം സ്റ്റാളിൽ പനയില,ആലില തുടങ്ങിയ പ്രകൃതിദത്തമായ വസ്തുക്കൾ ഉപയോഗിച്ചുകൊണ്ടുള്ള പൂക്കളും വാൾനട്ട്, കച്ച്, ആപ്രിക്കൊട്ട് തുടങ്ങിയ ഡ്രൈഫ്രൂട്‌സുമാണ് താരങ്ങൾ.

നൂറ്റിയെഴുപത്തിയൊൻപതാം സ്റ്റാളിൽ ജാർഖണ്ഡിൽ നിന്നുള്ള സൂരജ് വന്തി ദേവിയുടെ ഉജാവൽ മഹിള സമൂഹ് യൂണിറ്റിന്റെ മുളകൊണ്ടും ലോഹങ്ങൾ കൊണ്ടും ഉണ്ടാക്കിയ പൂക്കളാണ് പ്രധാന ഉൽപ്പന്നങ്ങൾ. കേരളത്തിൽ ആദ്യമായി എത്തുന്ന ആസാം സംരംഭകയായ മിനയുടെ നൂറ്റിഅൻപത്തിമൂന്നാം സ്റ്റാളിലും    സമാന രീതിയിൽ  പൂക്കൾ ഒരുക്കിയിട്ടുണ്ട്.

20 രൂപ മുതൽ   പൂക്കൾ ലഭിക്കും.  വിവിധ നിറങ്ങളിലുള്ള റോസാപ്പൂക്കൾ മുതൽ ഓർക്കിഡ് ചെടികൾ വരെയാണ് സന്ദർശകരെ കാത്തിരിക്കുന്നത്.  

പബ്ളിക് റിലേഷൻസ് ഓഫീസർ

